ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1.	Ընթացիկ իրավիճակը և իրավական ակտի ընդունման անհրաժեշտությունը
1.1 Գերմանական զարգացման բանկի (KfW) ֆինանսավորմամբ իրականացվող «Պահպանվող տարածքների աջակցման ծրագիր-Հայաստան» դրամաշնորհային ծրագիրը (այսուհետ՝ Ծրագիր) Կառավարության 2023 թվականի մայիսի 18-ի N785-Ն որոշմամբ ներառվել է շրջակա միջավայրի նախարարության ՀՀ 2023 պետական բյուջեի 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի ներքո։ Ծրագրի շրջանակներում նախորդ 2021-2022 թվականների ընթացքում Սյունիքի մարզի համայքապետարանների հետ կնքվել են նվիրաբերությունների պայմանագրեր և Ծրագրի դիսպոզիտային ֆոնդից փոխանցվել են կանխավճարներ։ Պայմանագրերի կատարումն ապահովող հաշվետու փաստաթղթերի ամփոփման արդյունքում, որոշ պայմանագրերի գծով կատարված վերահաշվարկի արդյունքում առաջացել է ավելացված արժեքի հարկի (ԱԱՀ) լրացուցիչ վճարման անհրաժեշտություն։ Նշված ԱԱՀ գումարների մասով պարտավորությունները ենթակա են փոխանցման Ծրագրի 2023 թվականի պետական բյուջեի 1155 ծրագրի 12002 միջոցառման գծով նախատեսված համաֆինանսավորման միջոցներից, ինչի մասով նախատեսված ֆինանսական միջոցները բավարար չեն։
			Ելնելով վերոգրյալից անհրաժեշտություն է առաջացել Ծրագրի 11001 միջոցառման գծով նախատեսված համաֆինանսավորման միջոցներից անհրաժեշտ չափով գումար վերաբաշխել 12002 միջոցառմանը։
			1.2 Համաձայն ՎԴ/12594/05/21 և ՎԴ/0974/05/21 դատական գործերի՝ օրինական ուժի մեջ մտած դատական ակտերով  շրջակա միջավայրի նախարարությանը պարտավորեցվել է վճարել հատուցում նախարարության նախկին երկու քաղաքացիական ծառայողների հարկադիր պարապուրդի ամբողջ ժամանակահատվածի համար միջին աշխատավարձի չափով, որը կազմում է 35,187․7 հազ․դրամ։
			Ելենելով վերոգրյալից՝ անհրաժեշտություն է առաջացել կատարել դատարանի կողմից կայացված վճիռները և վճարել պարտավորությունը։

		2.	Առաջարկվող կարգավորման բնույթը
	Առաջարկվում է  ՀՀ 2023 թվականի պետական բյուջեի 1155 «Բնական պաշարների և բնության հատուկ պահպանվող տարածքների կառավարում և պահպանում» ծրագրի՝   
11001 «Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների կառավարման բարելավմանն ուղղված ծրագրերի իրականացում» միջոցառման տնտեսագիտական դասակարգման «Այլ ծախսեր» հոդվածի համաֆինանսավորման միջոցներից վերաբաշխման նպատակով 31,657․7 հազ․դրամ գումար նվազեցնել, որից՝
· 1,657․7 հազ․դրամ ուղղել 12002 «Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների հարակից համայնքների սոցիալ-տնտեսական վիճակի բարելավմանն ուղղված աջակցություն» միջոցառման տնտեսագիտական դասակարգման «Նվիրատվություն այլ շահույթ չհետապնդող կազմակերպություններին» հոդվածին՝ Սյունիքի մարզի համայքապետարանների հետ կնքված նվիրաբերության պայմանագրերով հաշվարկված ԱԱՀ գումարների համաֆինանսավորման նպատակով,
· 30,000․0 հազ․դրամ ուղղել 1071 ծրագրի 11001 «Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» միջոցառմանը՝ դատական ակտերով կայացված վճարման պարտավորությունը ֆինանսավորելու նպատակով (վճարման պահանջը կազմում է 35,187․7 հազ․դրամ, որից 5,187․7 հազ․դրամի վճարումը կիրականացվի շրջակա միջավայրի նախարարության համապատասխան տնտ․դաս․հոդվածից), 
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է շրջակա միջավայրի նախարարության կողմից։

4. Ակնկալվող արդյունքը
	Գերմանիայի Դաշնային Հանրապետության Գերմանիայի զարգացման վարկերի (KFW) բանկի կողմից ֆինանսավորովող «Պահպանվող տարածքների աջակցման ծրագիր-Հայաստան» դրամաշնորհային ծրագրի գծով ԱԱՀ պարտավորությունների մարում։
	Ընդդեմ շրջակա միջավայրի նախարարության դատական ակտերով կայացված վճիռներով շրջակա միջավայրի նախարարության կողմից նախկին 2 քաղաքացիական ծառայողների հարկադիր պարապուրդի հետևանքով կուտակված աշխատավարձի վճարման պարտավորության կատարում։

	
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն

6.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ներկայացված նախագիծը բխում է Կառավարության 2021-2026թթ. ծրագրի 4.10 բաժնի՝ «բնության հատուկ պահպանվող տարածքների կառավարման ռեժիմների և վերահսկողության մեխանիզմների արդյունավետության բարձրացումը, հարակից բնակավայրերի կարողությունների զարգացումը» ուղղությունից։
